
I I 

Ri Kacolonel Jesucristo xubij chi tok c'a manjani tipe rija' 
pa ruca'n mul quere' xtic'ulvachitej: "Re utzilej rutzijol ri­
chin ri ajavaren xtich'abalitej na chuvech chijun re ruva­
ch'ulef richin nik'alajirisan chiquivech checonojel ri tina­
mit" (Mateo 24:14). Jun chique ri ruq'uisibel rupixabanic ri 
xuya' chique ri ru ap6stoles jare': "Quixbiyin c'a y que'iti­
joj conojel ri tinamit, y que'ikasaj chuxe' ya' pa rubi' ri 
Tata'ixel y ri C'ajolaxel y ri Uxlabixel. Oue'itijoj c'a richin 
niquiben ronojel ri nubin c'a chive .... " (Mateo 28:19-
20). Vacami, ri utzilej rutzijol nitzijox, y nibanatej ri kasanic 
chuxe' ya' chupan conojel ri tinamit, richin queri' nitakex 
re pixa' re'. 

Chuvech re ruvach'ulef e q'uiy vinek niquiq'uen ri utzilej 
rutzijol vacami. Banatajinek re vuj re' richin yeruto' ri vina­
ki' ri c'a oc ri' que'oc chupan ri K'ataj. Vi natijoj c'a avi' 
chire re vuj, xque'avetamaj na ri nabey tak tijonic richin ri 
K'ataj y xtik'ax na chavech achique rubeyal richin ye'ata­
kej ri tijonic ri'. 

ACHIQUE ROMA NIC'ATZIN RE VUJ RE' 

Re vuj re' ch'aron chupan lajuj tak ramaj. Nic'atzin chi 
nanic'oj utz ri rucholajen re vuj re'. Tok naben queri', xta­
tz'et na achique ri tijonic ri e c'o chupan re vuj re'. Jalajoj 
c'a ruvech rucusaxic re vuj re'. Utz nacusaj chubanic que­
re': 

1. Navetamaj juba' chic chirij ri utzilej rutzijol. 

2. Nanuc' jun tijonic richin ri molojri'il richin ri familia. 

3. Nanuc' jun tijonic richin jun molojri'il richin ri K'ataj. 

4. Nanuc' apon jun tzijonic chupan jun molojri'il richin ri 
K'ataj. 



5. Nak'alajirisaj ri nic'ututej pa ruvi' ri utzilej rutzijol. 

6. Natijoj avi' chique chiquijujunal ri tijonic richin ri utzilej 
rutzijol. 

ACHIQUE RUBEYAL RICHIN NATIJOJ AVI' CHIRE RE 
VUJ RE' 

Janfla utz chi nabey natz'et ruvech chijun re vuj re'. C'ari' 
utz nanic'oj rupan chiquijujunal ri tijonic richin ri utzilej 
rutzijol. Riq'uin c'ari', xtavetamaj na achique modo niqui­
tun qui' checonojel ri tijonic richin ri utzilej rutzijol richin ri 
Chicajel Katata'. Tok natijoj avi' chire re vuj re', riq'uin 
juba' xtamestaj na ri rubixiquil jun tzij. Utz nacanoj ri tzij 
ri' chupan ri cholaj tzij ri tz'iban can pa ruq'uisibel re vuj 
re'. Riq'uin juba', xtavajo' na xtacusaj re vuj re' rich in na­
nuc' jun tijonic richin ri molojri'il richin ri familia o jun 
tzijonic pa jun molojri'il richin ri K'ataj. Vi e c'o aviq'uin ri 
nabey caji' vuj richin ri K'ataj, utz nacanoj chiquipan chi­
quilic ri tak mocaj ri ye'atz'et chupan re vuj re'. Vi queri' 
naben, xtavetamaj mas utz ri utzilej rutzijol y xcajel na 
apon riq'uin ri Ajaf. Chiquij chiquijujunal ri tanaj chupan re 
vuj re' e tz'iban chuka' ch'aka' chic mocaj ri e richin ri 
lok'olej tz'ibanic. Utz ye'anic'oj ri mocaj ri' chuka'. 

Tok nacusaj re vuj re', utz nanic'oj achique ri nic'ututej. 
Tac'utuj ka chave rat o tac'utuj c'a chique ri vinek ri ye'a­
tijoj achique rusolic ri nic'ututej. Tok utz nik'ax chavech ri 
rusolic ri nic'ututej, utz natz'et ri jun chic tanaj apon. E c'o 
chuka' e q'uiy vachibel chupan re vuj re'. Vi ye'atijoj ch'a­
ka' chic vinek riq'uin re vuj re', utz ye'ac'ut re tak vachibel 
chiquivech rije'. 

Utz yetijox ri vinaki' chique ri bix chuka'. C'o modo yequi­
bixaj chupan ri molojri'il richin ri familia y chuka' chupan ri 
ch'aka' chic molojri'il acuchi utz yebixex lok'olej tak bix. 
Utz yabixan pa rutiquiribel ri molojri'il o pa ruq'uisibel, o 
chuka' tok yatajin chiquitijoxic ch'aka' chic vinek. 

Nic'atzin chi natijoj avi' chi utzil chire re vuj re' y nac'utuj 
chire ri Dios riq'uin cukubabel c'u'x. Vi queri' naben, ri 
Uxlabixel xtujek na ri anojibal y xcarusakirisaj richin xtik'ax 
chavech. Xcaruturusaj c'a ric;hin xtavetamaj chi can kitzij 
vi ri utzilej rutzijol richin ri Jesucristo (tatz'eta' c'a ri Moro­
ni 1 0:4-5). 

2 


